ԱՄՓՈՓԱԹԵՐԹ
[bookmark: _Hlk222319485]«ԱՆԺԱՄԿԵՏ, ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏԱՐԱԾՔՆԵՐ ԱՄՐԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	1. Տարածքային կառավարման և ենթակառուցվածքների նախարարություն
	10.02.2026թ.

	
	ԴԽ//4542-2026

	«Անժամկետ, անհատույց օգտագործման իրավունքով տարածքներ ամրացնելու, Հայաստանի Հանրապետության կառավարության 2024 թվականի դեկտեմբերի 12-ի N 1983-Ա որոշումն ուժը կորցրած ճանաչելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առաջարկում ենք հետևյալը.
1.	Նախագծի նախաբանում վկայակոչել «Նորմատիվ իրավական ակտերի մասին» օրենքի ոչ թե 33-րդ և 34-րդ հոդվածները, այլ՝ նույն օրենքի 37-րդ հոդվածի 1-ին մասը, քանի որ տվյալ իրավանորմն է Հայաստանի Հանրապետության կառավարությանը լիազորում դադարեցնելու իր իսկ կողմից ընդունված իրավական ակտի գործողությունը, 
2.	Նախագծի 2-րդ կետում, 2-րդ կետի 1-ին և 2-րդ ենթակետերում եզակի թվով օգտագործված «պայմանագիր» բառը համապատասխան հոլովաձևերով փոխարինել հոգնակի թվով՝ համապատասխան հոլովաձևերով, քանի որ Նախագծի 1-ին կետում նշված թվով 9 անշարժ գույքի վերաբերյալ կնքվող անհատույց օգտագործման պայմանագրերից յուրաքանչյուրը ենթակա է առանձին պետական գրանցման,
3. Որոշ հանգամանքներից ելնելով՝ Նախագծի 1-ին կետից հանել անշարժ գույքի նկատմամբ իրավունքների պետական գրանցման վկայականների համարները։
	


1. Նախագծի նախաբանում «Նորմատիվ իրավական ակտերի մասին» օրենքի 33-րդ և 34-րդ հոդվածները  հանվել են, դրանց փոխարեն նշվել է նույն օրենքի 37-րդ հոդվածի 1-ին մասը:


2.  Նախագծի 2-րդ կետում, 2-րդ կետի 1-ին և 2-րդ ենթակետերում եզակի թվով օգտագործված «պայմանագիր» բառը համապատասխան փոխարինվել է հոգնակի թվով՝ համապատասխան հոլովաձևերով:


3. Նախագծի 1-ին կետից հանվել են անշարժ գույքի նկատմամբ իրավունքների պետական գրանցման վկայականների համարները։

	2. Ֆինանսների նախարարություն
	11.02.2026թ.

	
	01/34-2/2761-2026

	1.ՀՀ առողջապահության նախարարության 30.01.2026թ. N ԱԱ/06.1/2172-2026 գրությամբ ներկայացված «Անժամկետ, անհատույց օգտագործման իրավունքով տարածքներ ամրացնելու, Հայաստանի Հանրապետության կառավարության 2024 թվականի դեկտեմբերի 12-ի N 1983-Ա որոշումն ուժը կորցրած ճանաչելու մասին» ՀՀ կառավարության որոշման նախագծի վերաբերյալ հայտնում ենք, որ առաջարկություններ չունենք:
	       1. Ընդունված է ի գիտություն: 

	[bookmark: _Hlk204269020]3.Կադաստրի կոմիտե

	10.02.2026թ.

	
	ՍԹ/2151-2026

	1. Ի պատասխան Ձեր 2026 թվականի հունվարի 30-ի N ԱԱ/06.1/2172-2026 գրության՝ հայտնում ենք, որ «Անժամկետ, անհատույց օգտագործման իրավունքով տարածքներ ամրացնելու, Հայաստանի Հանրապետության կառավարության 2024 թվականի դեկտեմբերի 12-ի N 1983-Ա որոշումն ուժը կորցրած ճանաչելու մասին» ՀՀ կառավարության որոշման նախագծի վերաբերյալ Կադաստրի կոմիտեն հնարավորություն կունենա ամբողջական դիրքորոշում տրամադրելու այն սահմանված կարգով ներկայացնելու պարագայում։
	1. Ընդունվել է ի գիտություն:


	4. [bookmark: _Hlk227321816]Արդարադատության նախարարություն
	18.02.2026թ.

	
	/10.0.1.1/7710-2026

	Ի պատասխան Ձեր՝ 2026 թվականի հունվարի 29-ի թիվ ԱԱ/06.1/2172-2026 գրության՝ հայտնում եմ, որ Արդարադատության նախարարությունն ուսումնասիրել է «Անժամկետ, անհատույց օգտագործման իրավունքով տարածքներ ամրացնելու, Հայաստանի Հանրապետության կառավարության 2024 թվականի դեկտեմբերի 12-ի N 1983-Ա որոշումն ուժը կորցրած ճանաչելու մասին» Կառավարության որոշման նախագիծը (այսուհետ՝ Նախագիծ), որի վերաբերյալ ներկայացվում են հետևյալ առաջարկությունները և դիտարկումները․
1. Նախագծով նախատեսվում է ուժը կորցրած ճանաչել Հայաստանի Հանրապետության կառավարության 2024 թվականի դեկտեմբերի 12-ի «Անժամկետ, անհատույց օգտագործման իրավունքով տարածքներ ամրացնելու մասին» N 1983-Ա որոշումը (այսուհետ՝ Որոշում), մինչդեռ Նախագծի նախաբանում հղում է կատարված միայն «Նորմատիվ իրավական ակտերի մասին» օրենքի (այսուհետ՝ Օրենք) 33-րդ և 34-րդ հոդվածներին: Այս առումով առաջարկվում է Նախագծի նախաբանում հղում կատարել նաև Օրենքի 37-րդ հոդվածի 1-ին մասին, որը հանդիսանում է իրավական ակտն ուժը կորցրած ճանաչելու համար լիազորող նորմ։
Բացի այդ, հարկ է նկատել, որ ուժը կորցրած ճանաչվող իրավական ակտով և Նախագծով հաստատվող իրավական դրույթները նույնանում են։ Այլ կերպ ասած, ստացվում է, որ Նախագծով ներկայացվում են այն դրույթները, որոնք արդեն իսկ սահմանված են Որոշմամբ, սակայն ուժը կորցրած են ճանաչվում։ Այս առումով ուշադրության է արժանի, որ Տարածքային կառավարման և ենթակառուցվածքների նախարարության պետական գույքի կառավարման կոմիտեի նախագահին հանձնարարական է տրվել Որոշմամբ սահմանված տարածքների (նույնանում են Նախագծով նախատեսվող տարածքների հետ) անժամկետ, անհատույց օգտագործման պայմանագիրը կնքել Որոշման ուժի մեջ մտնելուց հետո (2024 թվականի դեկտեմբերի 14) քառամսյա ժամկետում, ինչը փաստացի չի ապահովվել, սակայն այս մասով Նախագծի հիմնավորմամբ բավարար պարզաբանումներ չեն ներկայացվել։ Նշվածի հաշվառմամբ՝ առաջարկվում է նաև Նախագծի կարգավորումները քննարկել Տարածքային կառավարման և ենթակառուցվածքների նախարարության հետ։
[bookmark: _Hlk222737143]2. Նախագիծն առաջարկվում է լրացնել նոր կետով, որով Առողջապահության նախարարության «Քրեակատարողական բժշկության կենտրոն» պետական ոչ առևտրային կազմակերպության համար կսահմանվի պարտականություն Տարածքային կառավարման և ենթակառուցվածքների նախարարության պետական գույքի կառավարման կոմիտեի հետ Նախագծի 1-ին կետում նշված տարածքների անժամկետ, անհատույց օգտագործման պայմանագիրը կնքելուց հետո երկամսյա ժամկետում Կառավարության 2023 թվականի ապրիլի 21-ի «Պետական գույքի անհատույց օգտագործման տրամադրման կարգը և պայմանները սահմանելու մասին» N 595-Ն որոշման 4-րդ կետի 2-րդ ենթակետի պահանջների պահպանմամբ կնքել նաև կոմունալ ծառայությունների մատուցման պայմանագիր:
3. Նախագծի հիմնավորման դրույթները վերանայման կարիք ունեն՝ նկատի ունենալով, որ 6-րդ կետում նկատվում է ներքին հակասություն, մասնավորապես՝ նշվում է, որ Նախագծի ընդունումը չի բխում ռազմավարական փաստաթղթերից, մինչդեռ միաժամանակ որպես հիմնավորում ներկայացվում են ռազմավարական բնույթի փաստաթղթեր՝ «Հայաստանի վերափոխման ռազմավարություն 2050», այդ թվում՝ Մեգանպատակ 04-ին («Առողջ և ապահով քաղաքացի»)։

	












1. Առաջարկն ընդունվել է Նախագծի նախաբանում հղում կատարվել Օրենքի 37-րդ հոդվածի 1-ին մասին, որը հանդիսանում է իրավական ակտն ուժը կորցրած ճանաչելու համար լիազորող նորմ։
Բացի այդ, հարկ է նկատել, որ ուժը կորցրած ճանաչվող իրավական ակտով և Նախագծով հաստատվող իրավական դրույթները նույնանում են։ Այլ կերպ ասած, ստացվում է, որ Նախագծով ներկայացվում են այն դրույթները, որոնք արդեն իսկ սահմանված են Որոշմամբ, սակայն ուժը կորցրած են ճանաչվում։ Այս առումով ուշադրության է արժանի, որ Տարածքային կառավարման և ենթակառուցվածքների նախարարության պետական գույքի կառավարման կոմիտեի նախագահին հանձնարարական է տրվել Որոշմամբ սահմանված տարածքների վկայականների համարները հանված են: Նախագծի կարգավորումները քննարկվել Տարածքային կառավարման և ենթակառուցվածքների նախարարության հետ։














[bookmark: _Hlk222736918]2. Առաջարկն ընդունվել է: Նախագիծը լրացվել է նոր կետով, որով Առողջապահության նախարարության «Քրեակատարողական բժշկության կենտրոն» ՊՈԱԿ-ը Նախագծի 1-ին կետում նշված տարածքների անժամկետ, անհատույց օգտագործման պայմանագիրը կնքելուց հետո երկամսյա ժամկետում Կառավարության 2023 թվականի ապրիլի 21-ի «Պետական գույքի անհատույց օգտագործման տրամադրման կարգը և պայմանները սահմանելու մասին» N 595-Ն որոշման 4-րդ կետի 2-րդ ենթակետի պահանջների պահպանմամբ կնքում է կոմունալ ծառայությունների մատուցման պայմանագիր:
3. Առաջարկն ընդունվել է: Նախագծի հիմնավորման նշված դրույթն շտկվել է՝ «Նախագծի ընդունումը բխում է ռազմավարական փաստաթղթից»:


	5. [bookmark: _Hlk228347713]Կադաստրի կոմիտե
	16.04.2026թ.

	
	Գաղտնի գրություն

	Առաջարկություն և դիտողություն չունեն:
	Ընդունվել է ի գիտություն:

	6. Վարչապետի աշխատակազմի իրավաբանական վարչություն
	28.04.2026թ.

	
	        Նախագծի վերնագիրը բովանդակային առումով չծանրաբեռնելու նպատակով, առաջարկում ենք նախագծի վերնագրում չարտացոլել գործող որոշումն ուժը կորցրած ճանաչելու մասին դրույթը, հաշվի առնելով այն հանգամանքը, որ այդպիսի դրույթ առկա է որոշման նախագծի 4-րդ կետով: Հաշվի առնելով նաև այն հանգամանքը, որ «Նորմատիվ իրավական ակտերի մասին» ՀՀ օրենքի 12-րդ հոդվածով համանման պահանջ նախատեսված չէ:

	Նախագծի վերնագիրը բովանդակային առումով չծանրաբեռնելու նպատակով, առաջարկում ենք նախագծի վերնագրում չարտացոլել գործող որոշումն ուժը կորցրած ճանաչելու մասին դրույթը, հաշվի առնելով այն հանգամանքը, որ այդպիսի դրույթ առկա է որոշման նախագծի 4-րդ կետով: Հաշվի առնելով նաև այն հանգամանքը, որ «Նորմատիվ իրավական ակտերի մասին» ՀՀ օրենքի 12-րդ հոդվածով համանման պահանջ նախատեսված չէ:
	Ընդունվել է: Նախագծի վերնագրում կատարվել է համապատասխան փոփոխություն:



